
TOGRA LE hAGHAIDH CINNEADH Ó PHARLAIMINT NA hEORPA

maidir leis an iarraidh ar tharscaoileadh dhíolúine Álvaro Amaro
(2019/2150(IMM))

Tá Parlaimint na hEorpa,

– ag féachaint don iarraidh ar tharscaoileadh díolúine Álvaro Amaro arna tíolacadh ag an 
mBinse Breithiúnach da Comarca da Guarda, Cúirt Choiriúil Áitiúil da Guarda – 
Breitheamh 2 (Cúirt Dúiche Guarda, Cúirt Chóiriúil Guarda, an dara Breitheamh), dar 
dáta an 17 Deireadh Fómhair 2019 agus a cuireadh in iúl don suí iomlánach an 13 
Samhain 2019,

– tar éis éisteacht a thabhairt do Álvaro Amaro, i gcomhréir le hAirteagal 9(6) dá Rialacha 
Nós Imeachta,

– ag féachaint d’Airteagal 8 agus d’Airteagal 9 de Phrótacal Uimh. 7 ar Phribhléidí agus 
Díolúintí an Aontais Eorpaigh agus d’Airteagal 6(2) den Ionstraim maidir le toghadh 
Fheisirí de Pharlaimint na hEorpa trí vótáil chomhchoiteann dhíreach an 20 Meán 
Fómhair 1976,

– ag féachaint do na breithiúnais a thug Cúirt Bhreithiúnais an Aontais Eorpaigh an 21 
Deireadh Fómhair 2008, an 19 Márta 2010, an 6 Meán Fómhair 2011, an 17 Eanáir 
2013 agus an 19 Nollaig 20191,

– ag féachaint d’Airteagail 157(2) agus (3) de Bhunreacht Phoblacht na Portaingéile agus 
d’Airteagal 11 de Dhlí 7/93 an 1 Márta 1993 lena rialaítear stádas ionadaithe do Thionól 
Phoblacht na Portaingéile,

– ag féachaint do Riail 5(2), do Riail 6(1) agus do Riail 9 dá Rialacha Nós Imeachta,

– ag féachaint do thuarascáil ón gCoiste um Ghnóthaí Dlíthiúla (A9-0009/2021),

A. de bhrí go ndearna breitheamh trialach ón mBinse Bhreithiúnach da Comarca da Guarda
iarraidh a thíolacadh ar dhíolúine pharlaiminteach Álvaro Amaro a tharscaoileadh, i 

ndáil le cúiseamh a bhaineann le coir chúigleála, dá bhforáiltear agus atá inphionóis faoi 
Airteagal 11 de Dhlí Uimh. 34/87 an 16 Iúil 1987, arna leasú ag Dlí na Portaingéile 
Uimh. 41/2010 an 3 Meán Fómhair 2010 (go háirithe i dtaca le coir lena ndéantar ús a 
ghnóthú, dá bhforáiltear agus atá inphionóis faoi Airteagal 23(1), agus coir chúigleála, 
dá bhforáiltear agus atá inphionóis faoi Airteagal 20(1) den ghníomh reachtach céanna), 
agus i dtaca go hiarbhír le coir chaloise lena bhfaightear fóirdheontas nó deontas dá 
bhforáiltear agus atá inphionóis faoi Airteagal 36(1)(a) agus (c), Airteagal 36(2), 
Airteagal 36(5)(a) agus (b), agus Airteagal 36(8)(b), de Dhlí Foraithne Uimh. 28/84 an 

1 breithiúnas ón gCúirt Bhreithiúnais an 21 Deireadh Fómhair 2008, Marra/De Gregorio agus Clemente, C 
200/07 agus C-201/07, ECLI:EU:C:2008:579; breithiúnas ón gCúirt Ghinearálta an 19 Márta 2010, 
Gollnisch/Parlement, T-42/06, ECLI:EU:T:2010:102; breithiúnas ón gCúirt Bhreithiúnais an 6 Meán Fómhair 
2011, Patriciello, C 163/10, ECLI:EU:C:2011:543; breithiúnas ón gCúirt Ghinearálta an 17 Eanáir 2013, 
Gollnisch/Parlement, T-346/11 agus T-347/11, ECLI:EU:T:2013:23; breithiúnas ón gCúirt Bhreithiúnais an 19 
Nollaig 2019, Junqueras Vies, C-502/19, ECLI:EU:C:2019:1115.

20 Eanáir 1984;

B. de bhrí go raibh Álvaro Amaro ina Mhéara ar Guarda ó 2013, agus gur atoghadh don 
phost sin é in 2017 agus go mbeidh sé ina sheilbh go dtí an 11 Aibreán, 2019; de bhrí, i 
bhfeidhmiú na bhfeidhmeanna sin, go raibh sé freagrach as stiúradh polaitiúil agus 
bainistíocht riaracháin bhardas Guarda; de bhrí gurb é is cuspóir don imscrúdú, trí nós 
imeachta soláthair, ná cóir fhabhrach a bheadh tugtha ag bardas Guarda do 
chomharchumann agus do chompántas amharclainne ag tús 2014 i dtaca le heagrú 
bliantúil fhéilte carnival na bliana sin; 

C. de bhrí gur toghadh Álvaro Amaro do Pharlaimint na hEorpa i mí na Bealtaine 2019;

D. de bhrí nach mbaineann an cion líomhnaithe le tuairimí ná vótaí arna dtabhairt ag 
Álvaro Amaro agus a dhualgas á chomhlíonadh aige, i gcomhréir le hAirteagal 8 de 
Phrótacal Uimh. 7 ar Phribhléidí agus Díolúintí an Aontais Eorpaigh;

E. de bhrí go bhforáiltear le hAirteagal 9 de Phrótacal Uimh. 7 ar Phribhléidí agus 
Díolúintí an Aontais Eorpaigh go dteachtfaidh Feisirí de Pharlaimint na hEorpa i 
gcríoch a Stáit féin na díolúintí a thugtar do chomhaltaí pharlaimint a Stáit féin;

F. de bhrí gur faoi Pharlaimint na hEorpa amháin atá sé a chinneadh cibé acu a 
tharscaoilfidh nó nach dtarscaoilfidh sí díolúine i gcás ar leith; de bhrí gur féidir le 
Parlaimint na hEorpa seasamh an Fheisire a chur san áireamh go réasúnach le linn di a 
chinneadh cibé acu a dhéanfaidh sé nó nach ndéanfaidh sí a dhíolúine nó a díolúine a 
tharscaoileadh2; de bhrí, le linn a éisteachta, gur thug Álvaro Amaro le fios go raibh sé i 
bhfabhar a dhíolúine pharlaiminteach a tharscaoileadh; 

G. de bhrí gurb é cuspóir na díolúine parlaiminte ná Parlaimint na hEorpa agus a Fheisirí a 
chosaint ar imeachtaí dlíthiúla a bhaineann le gníomhaíochtaí a dhéantar i bhfeidhmiú 
feidhmeanna parlaiminteacha agus nach féidir iad a scaradh ó chéile;

H. de bhrí gur tharla na cionta a bhfuil Álvaro Amaro cúisithe ina leith sular toghadh do 
Pharlaimint na hEorpa é; 

I. de bhrí, sa chás seo, nach raibh Parlaimint na hEorpa in ann a shuíomh gurbh ann do 
fumus persecutionis, i.e. gnéithe fíorasacha a thugann le fios gur tionscnaíodh na 
himeachtaí dlíthiúla i dtrácht leis an intinn damáiste a dhéanamh do ghníomhaíocht 
pholaitiúil an Fheisire agus, dá bhrí sin, do ghníomhaíocht pholaitiúil Pharlaimint na 
hEorpa; 

J. de bhrí, ar thaobh amháin, nach féidir Parlaimint na hEorpa a asamhlú le cúirt agus, ar 
an taobh eile, nach féidir an Feisire a mheas, i gcomhthéacs nós imeachta maidir le 
tarscaoileadh díolúine, mar ‘dhuine cúisithe’3;

1. ag cinneadh díolúine Álvaro Amaro a tharscaoileadh;

2. á threorú dá hUachtarán an cinneadh seo agus tuarascáil a coiste fhreagraigh a chur ar 
aghaidh láithreach chuig údaráis na Portaingéile agus chuig Álvaro Amaro.

2 breithiúnas ón gCúirt Ghinearálta an 15 Deireadh Fómhair 2008, Mote/Parlement, T-345/05, EU:T:2008:440, 
pointe 28.

3 breithiúnas ón gCúirt Ghinearálta an 30 Aibreán 2019, Briois/Parlement, T-214/18, ECLI:EU:T:2019:266.

